ВЫНСЬӦДӦМА
Коми Республикаса Веськӧдлан котырлӧн
2020 во лӧддза-номъя тӧлысь 15 лунся 304 №-а шуӧмӧн
(17 №-а содтӧд)
“Потводельежд” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Потводельежд” республика тӧдчанлуна канму вӧр-ва заказник (водзӧ – заказник) артмӧдӧма “Коми АССР-ын вӧр лэдзанінъясын сус пу видзӧм да сус пу заказникъяс да вӧр-ва памятникъяс индӧм йылысь” Коми АССР-са Министръяс Сӧветлӧн 1967 во йирым тӧлысь 16 лунся 408 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм биологическӧй (ботаническӧй) нырвизь.
ООПТ-лӧн тыр ним: “Потводельежд” республика тӧдчанлуна канму вӧр-ва заказник.
ООПТ-лӧн дженьыд ним: “Потводельежд” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны дівывса сибирса пожӧм (Pinus sibirica).
2.2. Заказниклӧн шӧр могъяс:
шоча паныдасян быдмӧг сикаслысь олан ин видзӧм;
лӧсьӧдны условиеяс, медым позис туявны вӧр-ва комплексъясын естественнӧй процессъяссӧ да видзӧдны налӧн состояние бӧрся.
3. Заказниклӧн меститчанін да площадь
3.1. Заказник меститчӧ “Кӧрткерӧс” муниципальнӧй районса муниципальнӧй юкӧнлӧн мутасын Висер сиктсянь войвылӧ 14 км ылнаын, Шойнатыса лесничестволӧн Висерса участковӧй лесничестволӧн 2, 3 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 735 га.
__________________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Шойнатыса лесничестволӧн Висерса участковӧй лесничестволӧн 2 кварталса 19 выделлӧн рытыв-войвыв помсянь 2 кварталса 19, 14, 16, 17 выделъяслӧн войвыв мудорті, 2 кварталса асыввыв мудорті, 3 кварталса 38 выделлӧн войвыв мудорті, 3 кварталса 38, 43, 49 выделъяслӧн асыввыв мудоръясті, 49 выделса лунвыв да рытыввыв мудоръясті, 2 кварталса асыввыв, лунвыв да рытыввыв мудорті заводитчан чутӧдз.
Заказниклӧн мудорӧ тшӧтш ставнас пырӧны Шойнатыса лесничестволӧн Висерса участковӧй лесничестволӧн 2 кварталса 13, 15, 18, 20-62 выделъяс.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
__________________
* Оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Торйӧн ёна видзан вӧр-ва комплекс меститчӧ Висер юлӧн ковтысын (Эжва юлӧн веськыд вож) да артмӧ вӧр массивъясысь, кутшӧмъясӧс юкӧны ыджда серти неыджыд увтасінса нюръяс, тыяс да шоръяс.
Быдмӧгъяса му веркӧсын ыджыдалӧны ичӧт продуктивносьта, ёнджыкасӧ пӧрысь лыска вӧр – пожӧма яг (Pinus sylvestris-ысь) да козъя вӧр (Picea obovata-ысь). Сибирса пожӧм (Pinus sibirica), кутшӧмӧс пыртӧма Коми Республикаса гӧрд небӧгӧ (2019), паныдасьӧ заказникын туруна-нюра да нитшка сикасъяслӧн пожӧма пуктас да кӧкшабдіа да туруна-нюра сикасъяслӧн козъя пуктас пӧвстын шоч сорас моз. Пуяслӧн медыджыд арлыдыс – 40 во, пучерлӧн кузьтаыс 5 м да кызтаыс 14 см. Тшӧкыда паныдасьӧ сус пулӧн дзоньвидза понӧль, но сійӧ этша участвуйтӧ выльмӧдӧмын (5-10 % став понӧль лыдысь).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитчан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
4) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) древесина да живица заптӧм;
7) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
8) прӧмыслӧвӧя кыйсьӧм да промышленнӧя чери кыйӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс), механическӧй транспорт средствояс кындзи, кодъяс ветлӧны да сулалӧны тӧвся периодӧ, лым эжӧд усьӧм бӧрын мусин, быдмӧгъяса му веркӧс да вӧр пуктасъяс жугӧдтӧг;
10) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун туялӧм да перйӧм;
12) заказниклысь мутассӧ ёгӧсьтӧм да няйтчӧдӧм, а сідзжӧ производство да потребление шыбласъяссӧ меститӧм (видзӧм да гуалӧм), ортсӧ лэдзан ва нуӧдӧм;
13) химия препаратъяс да мувердас видзӧм да наӧн вӧдитчӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
15) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччан местаясса оборудование бырӧдӧм да торкӧм, пуяс вылын гижалӧм да пасъяс вӧчӧм.
6.2. Заказниклӧн мутасын позьӧ:
1) нуӧдны наука-туялан, экология боксянь тӧдӧмлун сетан, шойччӧдан да туризм удж заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) оланпастэчасӧн урчитӧм пӧрадокын любительскӧя да спортивнӧя кыйны чери;
4) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
5) линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу, а сідзжӧ заказниклысь уджалӧмсӧ могмӧдӧм, заказникӧн веськӧдлысь органкӧд сӧгласуйтӧмӧн;
6) линейнӧй объектъяс капитальнӧя дзоньталӧм заказникӧн веськӧдлысь органкӧд сӧгласуйтӧмӧн;
7) абу капитальнӧй стрӧйбаяс да сооружениеяс стрӧитӧм, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
8) нуӧдны овмӧс да мукӧд уджлысь мӧд сикасъяс, мыйысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Шойнатыса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн. 
